
ЧӐВАШ РЕСПУБЛИКИН
САККУНӖ

ФЕДЕРАЦИН "РАҪҪЕЙ ФЕДЕРАЦИЙӖН УЙРӐМ 
САККУНӖСЕН АКЧӖСЕНЕ УЛШӐНУСЕМ КӖРТЕССИ ҪИНЧЕН" 2021 ҪУЛХИ АКА УЙӐХӖН 5-МӖШӖНЧИ 
79-ФЗ №-ЛӖ САККУНӖН УЙРӐМ ПОЛОЖЕНИЙӖСЕНЕ ЧӐВАШ РЕСПУБЛИКИН ТЕРРИТОРИЙӖНЧЕ 
ПУРНӐҪЛАССИ ҪИНЧЕН

Чӑваш Республикин Патшалӑх Канашӗ
2022 ҫулхи раштав уйӑхӗн 21-мӗшӗнче
йышӑннӑ

1 статья. Ҫак Саккун йӗркелекен ыйтусем
Ҫак Саккун Федерацин "Раҫҫей Федерацийӗн уйрӑм саккунӗсен акчӗсене улшӑнусем кӗртесси ҫинчен" 2021 ҫулхи ака уйӑхӗн 5-мӗшӗнчи 
79-ФЗ №-лӗ саккунӗн 5 тата 6 статйисемпе, Раҫҫей Федерацийӗн Ҫӗр кодексӗн 3936-1 статйин 3-мӗш пункчӗпе, Федерацин "Раҫҫей Федерацийӗн Ҫӗр кодексне вӑя кӗртесси ҫинчен" 2001 ҫулхи юпа уйӑхӗн 25-мӗшӗнчи 137-ФЗ №-лӗ саккунӗн 37 статйин 11-мӗш пункчӗпе (малалла – Федераци саккунӗ) килӗшӳллӗн Чӑваш Республикин территорийӗнче граждансем патшалӑх е муниципалитет харпӑрлӑхӗнчи ҫӗрсемпе е ҫӗр лаптӑкӗсемпе капиталлӑ строительство объекчӗсен шутне кӗмен сооруженисем шутланакан гаражсене туса лартма усӑ курас тӗлӗшпе, ҫавӑн пекех граждансене капиталлӑ строительство объекчӗсем шутланакан гаражсем вырнаҫнӑ ҫӗр лаптӑкӗсем уйӑрса парас тӗлӗшпе пулакан уйрӑм хутшӑнусене йӗркелет.
2 статья.	Граждансем капиталлӑ строительство объекчӗсен шутне кӗмен сооруженисем шутланакан гаражсене туса лартас тӗллевпе патшалӑх е муниципалитет харпӑрлӑхӗнчи ҫӗрсемпе е ҫӗр лаптӑкӗсемпе тӳлевсӗр усӑ курма право пур граждансен ушкӑнӗсен переченӗ
Граждансем капиталлӑ строительство объекчӗсен шутне кӗмен сооруженисем шутланакан гаражсене туса лартас тӗллевпе патшалӑх е муниципалитет харпӑрлӑхӗнчи ҫӗрсемпе е ҫӗр лаптӑкӗсемпе тӳлевсӗр усӑ кур-малли правӑпа Чӑваш Республикин территорийӗнче пурӑнакан ҫак граждансем усӑ кураҫҫӗ:
харпӑрлӑхра транспорт хатӗрӗ пур инвалидсем;
сусӑр ачасен харпӑрлӑхра транспорт хатӗрӗ пур ашшӗ-амӑшӗнчен (саккунлӑ представителӗнчен) пӗри.

3 статья.	Гражданин патшалӑх е муниципалитет харпӑрлӑхӗнчи ҫӗр лаптӑкӗ Федераци саккунӗн 37 статйин 2-мӗш пункчӗпе пӑхса хӑварнӑ условисене тивӗҫтернине ҫирӗплетес тӗллевпе тӑратма пултаракан документсен переченӗ, 
енчен те унӑн ҫавнашкал тивӗҫтерӗве ҫирӗплетекен Федераци саккунӗн 37 статйин 5–7-мӗш пункчӗсемпе пӑхса хӑварнӑ документсем ҫук пулсан
Гражданин патшалӑх е муниципалитет харпӑрлӑхӗнчи ҫӗр лаптӑкӗ Федераци саккунӗн 37 статйин 2-мӗш пункчӗпе пӑхса хӑварнӑ условисене тивӗҫтернине ҫирӗплетсе пама, енчен те унӑн ҫавнашкал тивӗҫтерӗве ҫирӗплетекен Федераци саккунӗн 37 статйин 5–7-мӗш пункчӗсемпе пӑхса хӑварнӑ документсем ҫук пулсан, ҫак документсенчен пӗрне е темиҫе документа тӑратать:
1) гараж кооперативӗ гараж кооперативӗн членӗ шутланакан гражданина вӑл капиталлӑ строительство объекчӗ шутне кӗрекен, Раҫҫей Федерацийӗн 2004 ҫулхи раштав уйӑхӗн 29-мӗшӗнчи 190-ФЗ №-лӗ Хула строительствин кодексӗ (малалла – Раҫҫей Федерацийӗн Хула строительствин кодексӗ) вӑя кӗнӗ кунччен туса лартнӑ гаражпа (гараж боксӗпе) усӑ курнине, ҫавӑн пекех пай укҫине (пай тӳлевне) тӳленине ҫирӗплетекен справкӑна;
2) капиталлӑ строительство объекчӗ шутне кӗрекен, Раҫҫей Федерацийӗн Хула строительствин кодексӗ вӑя кӗнӗ кунччен туса лартнӑ гараж (гараж боксӗн) ордерне;
3) Раҫҫей Федерацийӗн Хула строительствин кодексӗ вӑя кӗнӗ кунччен гараж кооперативӗ панӑ тата гражданин ҫав гараж кооперативӗн членӗ пулни тата капиталлӑ строительство объекчӗ шутне кӗрекен гаража (гараж боксне) туса лартни ҫинчен калакан сведенисене ҫирӗплетекен член кӗнекине. 

4 статья. Ҫак Саккун вӑя кӗресси
Ҫак Саккун ӑна официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗрет.

	Чӑваш Республикин
Пуҫлӑхӗ
	
О. Николаев

